
PODER EJECUTIVO
SECRETARIA DE GOBERNACION

JIOJTEI NESAWI inim luula bemelkuaktei, wate chu’aktawame into wate tucha’awame
joowa aatikulo 2po jaleki weye betana Constitucion Politica de los Estados Unidos
Mexicanos betana, lopo’ojoaram betana into oosailam jo’akapo into jume Méxicopo
chuchukulim betana.

Mayoat jiyokma ketek jum Eskuro Mamloi naapo, inien jiia: Estados Unidos Mexicanos.-
Presidencia de la Republica.

ANDRES MANUEL LOPEZ OBRADOR, Estados Unidos Mexicanos, betana Ya'ut
bato’oratau inien jiia:

Ju Congreso de la Union Yo'oriwame, neu bichaa inien a bittua
JIOJTEI NESAWI

"EL CONGRESO GENERAL DE LOS ESTADOS UNIDOS MEXICANOS, JUKA
AATIIKULO 135 UTTE'ATA A MAKA'APO JUM CONSTITUCION POLITICA DE LOS
ESTADOS UNIDOS MEXICANOS BETANA INTO JUME NASUK BEPA A MABETA'APO
AMANI, LUTUIME YO’ORIWAMME EJTAOM INTO CIUDAD DE MEXICO BETANA,
BEMELKUAKTAITA LUTUURIA YAA, WATE CHUAKTAWAME INTO WATE
TUCHA’AWAME AATIKULO 2PO JALEKI WEYE BETANA CONSTITUCION POLITICA DE
LOS ESTADOS UNIDOS MEXICANOS BETANA, LOPOJO'ARAM BETANA INTO
OOSAILAM JO’AKA’APO INTO JUME MEXICOPO CHUCHU'UKULIM BETANA

Aatiikulo ini jibatakai,- bemelkuaktai ya’awak ke’esam lebe’e ji'ojteipo, woiku, naikipo into
mamnipo; praksionimpo I, II, I, 1V into ian weeriam V, VII into VIII jum Apartaalo A
weye’epo; jume ke’esam lebe’e ji'ojteipo, woipo, jume praksionim ian weeriam I, Il I, IV, V,
VI, VII into VIII, into bajiku Apartaalo B; into ke’esam Apartaalo C weye’epo; wate ama
chu’aktawak ini busan lebe’e ji'ojteituk; senu woi lebe’e ji'ojtei jum praksion llpo, jume
praksionim V, VI, VII, intuchi che’a tu’isi nat cha’aka joawak, woi lebe’e ji'ojtei jum ian weeria
praksion VllIpo ya’awak into jume praksionim Xll into Xlll Apartaalo Apo kima’awak; intuchi
woi lebe’e ji'ojtei jum praksion Ipo into jume praksionim Il lll, VI, X into XV kima’awak, junak
beja intuchi che’a tu’isi nat cha’aka joawak, jum Apartaalo Bwi; jume lebe’e ji’ojteim woi into
baji jum Apartaalo Cpo; into senu Apartaalo Dpo; tucha’awak ju woi lebe’e ji'ojtei jum
praksion VIl ian weeriapo into lu’ute’epo lebe’e ji'ojtei jum Apartaalo Apo, si'ime aatiikulo
2po ju Constitucion Politica de los Estados Unidos Mexicanos, inien a tawa betchi’ibo:

Aatiikulo 20. Ju México Mamloi wepulai into kaa mojaktatu, bem lopojo’arammet jinamiak
into bempo’im yoolu’uriawammechi.

Ju Mamloi kaa nanau yoolutu’'uriam jippue into kaa nanau oosailam jippue bem
lopojo’ammet jinamiak yeu am tomtek naatekai, inime lopojo’arampo emo jippue jakko
weeriapo naatekai kee yoim inim mamloipo yajao; into inien si'imeta jippuek, a joosaka into
wate bato'immeu inime yooteebachim to’osajak, maasu lutu’uriam, tekilim, yoolutu’uriam
into tu’'uwa boo’oriam, o wawatek ame betana.



Bempo’im jaisa emo ta’etebo’opo emo beje’etene bempo’im yoememtuka’apo into inien
beja emo ju’'uneiyaatebone junak beja jume lutu’uriam ameu bichaa na’ikiatune bempo’im
jaksa jo’aka’apo.

Jume jo’akame jiba komunilalimmpo emo jippue, inien si’ime ama nau jo’ak, tekilimpo
into yoolutu’uriapo naatekai, jaksa mamlopo emo jippuekai into bempo’im ya’'uram jo’akai
bempo’im lutu’'uriampo luula nau eakai.

Jume lutu’uriam oosailam atte’am bempo’im emo uju’uwapo jum kojtitusionpo luula aet
bo’ojoone bempo’im kaa nat’eeriapo amani junaksan mamloipo tu’isi nau jiapsine.
Pa’alabato’orata into jume oosailam komunilalim ju’'uneiyana betchi’ibo inika ama na’ikiane,
ama naabuijti juka aatiikulota che’a bat parapom teuwawaka’apo, jume oosailam nokiwapo
amania, jaksa bwiarapo am jiapsa’apo into jaisa emo am ta’etebopo a teuwa.

Jume lopojo’aram ta’ewa into oosaila lopojo’aram batoo lutu’uriata jippuekai into si'imeta
bempo’im yoolutu’uria attea.

A. Ini kojtitusion inika teuwa into jume oosailam lutu’'uriam joo’i’'a into jume
oosailam nau jo’akame betana jaisa emo am uju’'uneepo into, ama naabuljtia,
ju kaanat’eeria betchi’ibo:

. A teuwa, bempo’im lutu’uriampo amani into inika Kojtitusionta a teuwapo
amania, jaisa bempo wajiwa emo sawe, jaisa nau jiapsiwa into jaisa ama
nau emo tutu’ute, tekilpo, poliitikapo into yoolutu’uriapo.

Il. A joone into aet tekipanoane jume bempo’im lutu’uriammechi jaisa juka
kaa tu’ik ayukamta rutukta bechiibo bempo’im jo’akapo, inika
kojtitusionta a teuwaapo amani, weepulaim lutu’uriam jippuepo amani,
bato’im lutu’'uriampo into, a beje’etekai, juka tu’isi jiapsiwamta into juka
jamutta a suana’apo amania. Lutu’uriampo luula au a jariune into jaisa
jume juesim o tribunalim a rutuktasakane.

Jume oosailam lutu’uriam jume ya’uram jo’akame aa aet bo’ojoa
bempo’im lutu’uriampo luula jum lopoojo’arampo luula into oosailam
jo’aka’apo, juka lei bemelata a teuwaapo amania, juka Kojtitusionta a
teuwaapo into jume leim uju’'uwapo amania.

Il. Jume ya’'uram yeu puane bempo’im lutu’'uriampo luula o wawatem
nesaweme bempo’im ya’urapo luula, junaksan jume jaamuchim into o’ou
oosailamtakai jume lutu’uriam jippu’'une watem yeu pua betchi'ibo o
bempo’im yeu puana betchi'ibo nanancha lutu’uriakai; junak beja yeu
puana juka tekiata bato’im nasuk a jippu’une’epo amani into bweta ini
beja ya'ana ju ya’ura peleraltamak lutu’uriakai, Ejtaommak kechia into
Ciudad de Méxicomake. Jakko juni e’e, bempo’im lutu’'uriam watem beaj
chacha’atune jum yeu puawa lutu’uriampo o nanancha yee eiyawaka yeu
puawa’apo o’owim into jaamuchim betana ya’'ura yeu puawa’apo jum
munisiipiopo.

Suuane, aniane into a tekipanoane juka bem yoolutu’uriata, aniapo
ayukamta into seatakaa eerita, si'imeta juka yoolutu’uriata betana ama
ayukamta into tekipanoane into jaisa a bato’ituka’apo amani. A
ju’uneiyane siimeta juka yoolutu’uriata nau atte’awaka’apo, juka leita a
teuwaapo amania.

Juka oosailam nokta a jootebone, tekipanoane, suuane, emo a majtane
into a chibejtejwaitene bwe'ituk ini si'ime kaa nanau ayukame Mamloipo
yoolutu’uria, into ket jiba inika poliitikapo luula juka kaa nanau nokta
nokriane jum yootebachim nasuku bato’im ane’epo into partikulaarim
nasuku.

A joone, jum aatiikulo 3ta. a teuwaapo amania, jume moleelom yee
majtawaa betana joowa’apo junak beja juka kaa nanau yoolutu'uriam
jume Mamloipo ayukame ju’uneiyane si'ime jume yoolutu’uriam, nookim
into jaisa yee mamajtawa’apo into jita ta’ewapo.

A tekipanoane, joone, utte’ata a makne into yee a ju’uneiyatuane juka
juya jittoata, ket jiba junalen jume asoabaeme, jaisa asoawa into jaisa
chukula emo suuane. Jume bato’im a joame beje’etene, ta’ewamta
betana into si'ime juka jitto joowamta.

A suua into juyata bu’uria, into kaa nanau jiapsamta suua into bwiata kaa
nasontakai, inim ket jume jakriam yo’oriwame ya’'ura betana yeu pu’arim
suane inien juka leita a teuwaapo amani inie betana.

Au kibakne, a yo'oreka jachinsa into jaisa atte’ari o jipu’'uwa ju bwia
Kojtitusionpo luula a teuwawaapo into jume leim ae betana a noka’apo,
ket jiba junaleni jume lutu’'uriam che’a wawatem jippuepo amania o jum
lopojo’akame betana, am jipu’'uwa betana into tu'uwata ama teuwa
betana junama aniapo ayukamta betana bempo’im jiapsa’apo into juka
bato’ita inen am jippuepo amania, bweta kaa jiba junalenia wame jakriam
yo'oriwaka suuawame, inika Kojtitusionta a teuwa benasia. Inika
teuwawaapo amani ju yoemia aa nau chu’akte a tekipanoa betchi’ibo leita
a teuwaapo amania.

Yeu am puane, jume lopojo'aram munisiipiom joka’apo, jume
ayuntamientopo tekipanoaneme, o’owimtuneme o jaamuchimtuneme
into kaa nanau yoolutu'uriakame juka leita a teuwapo amania. Jume
Kojtitusionim into jume leim ejtaompo a yo'orine into jume leim
bitchakame, junak beja utte’ata am maksakane ama tawakame into
poliitikapo luula ama anneme.

Lebe’e ji'ojtei tucha’ari

Au kibakne Ejtaota nesawepo tajtia. Inika leita jitbeje’eriate betchi’ibo,
siime lutunamyimpo into bichau kattriampo am nana’ate’epo,
wee’epulaim o bu’'um betana, tu’isi bempo’im leipo luula ya’atune into

XII.

nattepola wee’epulsi a waatiawaapo luula into inika Kojtitusionta
yo’orekai.

Jume yoemia oosailam inika jippue, chikti ta’apo, aa nokriatu leipo luula
into nokta kuaktame aa am nokria, woik nokame, yee a’aniame, into leitat
mammtteka a ju’uneiyame oosaila lutu’uriam ju’uneiyame, kaa nanau
leita ju’'uneiyame, o’owim into jaamuchim betana, into kaa nanau
yoolutu’uriam into nokita ta’ame.

Bempo’im lutu’uriammak yo’otusimne jaksa watemmak emo am uju’upo,
tekilpo, bato’im nasuku into yoolutu’uriapo, jiba junalen aniata kaa
nasontekai into siimeta ama ayukamtamake juka leita a teuwaapo
amania.

Aa yeteu nattemaitu lei joowa’apo o amea tekipanoa betchi'ibo bemelasi
yeu machiame, bwe’ituk ameu senuk ko’okosi ya'ane o senuk jiapsa’apo
au chupne o a naaj a kuakte’epo, inientuk au nattemaina a mabetne’epo
amania o, kaa inien tuko, lutu’uriata nau jariune inie leita betana.

Jume oosailammeu nattemaiwapo ket joowa bweta lutu’uriapo luula into
leipo luula junak beja yee yo’oriwapo weene into junak beja tuatune jume
lutu’'uriam jume oosailam lopojo’aram betana inim Kkojtitusionpo a
teuwawapo benasia.

Tekil emo uju’uwaapo lei joobaawao partikulaarta tu’isi tawaabawao, inim
au nattemaiwako aapo a beje’etuane.

Bato’ita lutu’uria o tekilta lutu’'uriam tomi yo’oteko jume lei tekilmpo
joowa’apo luula ameu nattemaiwao jume lopojo’aram into oosailam
jo’aka’apo tu’uwata ama bitne into nanancha ama a bitne, leita a
teuwaapo amania.

Jume lopojo’aram into oosailam jo’aka’apo inimetaka jiba aa aet
nattemaitebo, lei ya’aripo luula, jaksa juka leita aet cheptiwako inim
praksionpo. Inientuko ju lei a teuwane jachin a rutuktane, jaisa nau a
yecha’ane into jaisa aa ya’atune juka kaa mabetwamta.

Lebe’e ji'ojtei tucha’ari

B.

Ju Pelerasion, jume ejtaom, jume Munisiipiom into, ket jiba junalenia, jume

mamlom Ciudad de México betana, yootebachim aa yecha’ane into poliitikata jaisa
yaana'u bato'im betana aet tekipanoane junaksan a tuatene jume oosailam
lopojo’aram betana jume lutu’uriam amet yeu yumaa betchi’ibo into si'imem bechi'ibo
bo’ojoona, yoolutu’uriam nattepola jiapsineu into kaa Iu’utekai, inientuk inime beja
ya’atune into siime aet nau tekipanoane bempo’immake.

Inika ya’abetchi’ibo, jume ya’uram ae betana etejowame inika ya’'ane:

Ju lei nau a yecha’ane che’a tu’isi nau aa tekipanoana betchi’ibo into jaisa
a weiyane jume tekilim jum puepplompo into oosailam jo’aka’apo, into
juka tekilta jum puepplompo nau joowaapo bwe’ituk inika si'ime nau a
jooa into yoolutu’riapo luula.

Nau a yecha’ane, jum lutu’'uriampo luula into jaisa a beje’etuane,
nana’anasia, tu’isia into naarekik, jume puepplom tomi ameu na’ikiatune
into jume oosailam jo’akammewi, into inimetaka witti bempo’im tomi
yekane.

Ama be’emta au jariune a ju’uneiya into suua betchi’ibo juka yoolutu’uria
tawalata, juka siimem kobae nau ya’ari, juka ta’ewamta into juka
yoolutu’uria joowamta jakwo naatekai jume puepplom betana into
oosailam jo’aka’apo, juka leita a teuwapo amania.

Jitbeje’eriatene into a yo’oturiane juka oosailam nasuk yee majtawamta,
nattepola kaa nanau jiapsame nasuku into kaa nanau nokwa’apo, inienpo
luula:

Ju yee ji'ojmajtawame into yee majtawame si'ime nannaleripo, kaa
beje’etuawapo si'imem betchi’ibo into yoolutu'uriata kaa koptakai into
nokita welituane;

Jume oosailam tekboo’oleom joowame into yee majtawamta jum
lopojo’arampo tu’'uya’awamta;

Jume emo majtame oosailamtakai bekam jipu’une jita nannaleri emo
majtawa’apo a weiyaka juni’i;

Jume prokramam yee majtawa’apo woi nokwa’apo am chibejtejwaine,
jaisa yee majtawa’apo luula into jaisa jita ta’ewa’apo jum puepplompo into
oosailam joa’aka’apo, into

Yeu a machiane into prokramam yee majtawa’apo joone jibasu yee
ju’'unetuane into yoolutu’uria to’osakarita jume puepplom betana into
oosailam jo’akame betana into a beje’etene Mamloita betchi’ibo; ket jiba
junaleni, jaisa jume nattepola jiapsame nau cha’ane, kaa omola emo
eiyaakai into kaa emo jikku’ubwakai.

A lutu’uriatene jittowamta si'imem betchi'ibo a joona’apo ini beja si'imem
betchi’ibotune jum Mamloipo into ini si'imem betchi'ibotune, junuen
kechia juya jittoata jaisa a uju’'uwamta a mabetne.

Jitbeje’eriatene tu’i bwa’amta lutu’uria betchi'ibo, yuma'ik into tu’ik jum
yoolutu'uriampo weyemta, into che’a batnaataki jume ili usim ama
na’ikiakai.

Jume lopojo’aram into oosailam jo’akame che’a tu’isi am jiapsituane into
bempo’im jakriampo nau jiapsineneeepo into allene’epo, ini beja ket

tomita jipu'une jume karim yaa betchiibo o che’a juni karim tu'ute
betchi’ibo, o che’a juni serbiisio basikom watem betchi’'ibo, bweta ini beja
aniata suuane into yoolutu’uriata, bempo’im ta’a’u into juka teknolojia
jakko weeriata.

Jitbeje’eriatene jume jaamuchim wee’anriapo, jibanalenisi am bitnaapo,
jaksa tekil joowapo jum puepplompo into oosailam jo’akapo; yee
majtawaapo aa kimune, into jiba nunalen aa bwiam atte’a into aa am
jippue; ket aa nesau joowaapo jikau mamte bato’im nasuku, into aa yee
juunetua jume bempo’im lutu’uriam yo’orina betchi'ibo bempo’im
bato’imtuka’apo.

Jitbeje’eriatene into retta chaya’ane bwe’ituk junak beja jume puepplom
into oosailam jo’akame wepulsi nau cha’ane, ini beja yeu yuma’ane bo’om
joowa’apo into watem che’a tettebesi to’owa’apo, boo’om mamammea
ya’arim, sisi'iwok jiawaim, telekomunikasionim into internet banla
anchapo luula.

A ya’ane into a jitbeje’eriatene jume lopojo’aram into jume oosailam
jo’akame bempola aa jita jinu, tekipanoa, aa yee a ju’'uneiyatua, jooa into
aa bempo’im meelio komunikasionta bo’ojooria, telekomunikasionim into
bemela teknolojiam inpormasion betana, ket jiba junalen juka jiawaita
jakunsa a yuma’ane betana jum sisi'iwok jiawaipo into ret inpraejtruktura
betana, juka nokta ama uju’ukai into wawatek yoolutu’uria betana.

Ama be’emta au jariune jume puepplom into oosaila lopojo’aram tui’si
jume meelio komunikasinimmeu into nattemaiwamta betana nanancha
watemmake, nanaulisia into kaa nannau yoolutu’'uriammak, kaa bem jak
wam eiyaawapo juka bem yoolutu’uriata ta’atebokai.

Jume tekilim tomita betchi'ibo joowame aniane into jume tekilim jiba
weyeme jum oosaila lopojo’arampo ayukame jum joowaapo luula
bempoim tomita yekane betchi’ibo, jume tekilim joona, jume teknolojiam
ama kima’ane into jume bempo’im lopojo’aram tekilim joame, juka
bempo’im chea juebenak tekilne betchi'ibo, junuen ket juka bempo’im
watemmak nanancha a nenkine.

Jume poliitika publicam teame yaane jume lopoojo’aram into oosaila
yoemiam omot jo’akame jinne'u betchi'ibo, jum mamloipo into
pa’alawatakteme, che’a seakame, weerim iau bicha biituarim:

a) Jume yoemiam oosaila lopoojo’arampo jo’akame jaisa nau
tekipanome am tu’ubittebone into jume oosailam pa’alawatakteme
bem lopoojo’oarampo yeu yajilam jum mamloi bwiapo;

b) Jitbeje’eriatene jume tekil lutu’'uriam juka yoemiata jum kampopo
tekilta boo’ojoame, jo’ara tekilta joame into yoemia kaa bempola emo
yekame:



c) Tu'u ya’ane jume jaamuchim jittowamta betana, into ket prokramam
ama cha’akame ya’ane jume ili usim majtawamta into am utte’aline
betchi'ibo, jume ju'ubwa yo’otumem into jume ju’'ubwa yo’otume
pa’alawatakteme;

d) Yoemiam jiba yuu bem lutu’uriam yo’oriwa suuariane, into

e) Ja’'amuriane, bem emo ta’atebota yo’'orekai, juka bem yoolutu’riata
chibejtejwaitene into ket pa’alabato’orapo na’ikiana bem jakria
kateewi lopojo’aram into nau weweriwamta utte’amaknemta
bo’ojooriasimne.

Ju lei juka nokta yecha’ane jume oosailam jo’akame into jume
pa’alawatakteme, juka mejiko siulalaniata kaa am ta’arune betchi’ibo
into juka into lopojo’aram bem yeu yoemtulam kaa am koptane’epo
amani.

XIV. Nattemaine jume lopojo’arammeu juka Plan Nacional de Desarrota
joowa’apo into ket jum tekil entilat peleratibam betana, munisiipiom into,
a ya'awak, jume mamloim Ciudad de México betana into, junaleni, jume
jimo’oteim ama kima’ane into yeupuamakrim ya’anamem.

XV. Nattemaiwamta ya’ane into tu'uwampo jume puepplom into oosaila
lopojo’aram aniane, bem yo’oteebachim bat ja’abwekammet luula, kee
jita uju’'umabetakai into tekilta naateita tamacheim lutuitemem into
yootekilim uju’ukai kee jita nasontakai 0 unna senuk jiapsa’apo o a naaj
kuakte’epo, juka pracsion Xlllpo Apartaalopo Apo a teuwaapo inim
aatiikulopo.

Ju Camara de Diputados del Congreso de la Unién, jume lesjislatuuram entilat
peleratibam betana into jume ayuntamientom, jum bem tekilim bo’ojosakapo, a
tuatene jaksa juka tomita na’ikimteneepo amani juka tu’'umabetrita, into ket jaisa
bichau kattrianeepo amani, jume puepplom into oosaila lopojo’aram a na’ikimtene
into a bo’ojoone juka lutu’uriapo leita a teuwaapo amani.

Jume oosailammeu lutu’'uriam na’ikiawame yo’'orekai, bem komunilalim into
lopojo’aram, siime komunilachim kaita jajamlame jiba jume wawatem benasi ameu
lutu’uriam jipuune ini leita a teuwaapo amani

C. Ini Kojtitusion jume puepplom into oosaila lopojo’aram into chuchu’ukulim
mejikopo aneme ta’etebo, jachin juni emo am tea ta’atuapo, Mamloipo kaa nanau
yoolutu’uriakame jippue. Jiba benasi ameu lutu’uriam jippue jume bat naataka
apartaalom am teuwaapo inim aatiikulopo, a jitbeje’eriatene juka bem joone’u into
kaa bem am yeu tawanapo amani, inika Kojtitusionta a teuwaapo amani, inien ket
bempo’im emo uju’'uwaapo aman Kaojtitusionpo luula into bempo’im emo sawe’epo
juka mamloita jiba nau cha’anemta kaa ta’arune betchi’ibo.



Jume puepplom into komunilalim mejikopo chuchu’ukulim beja jume yoemiawam
beja chuchu’ukulim bwiarammeu yeu tomtilammet yoemiamtulam jum mamloi
afrikanompo betana im un’'upawak into che’a chukula beja jume yoim im yajak
naateka im jo’atekamme, bempola im juka bem tekita bo’ojoosaka
paalabato’oramak, tomipo, poliitika into yoo lutu’uriapo, o kaa si'ime, kaa nanancha
im yoolutu’uriaka im nau jiapsa.

Jume puepplom into lopojo’ara chuchu’ukulim betana ket jiba bato’impo lutu’uriata
im jippue, ta’ewam into yoolutu’uriata bempo’im atte’akapo amani. Ama naabuijti ket
inime im lutu’uriak:

. Bem yoolutu'uriata ta’ewamta suuane, jaisa jiapsiwamta, seatakaa
machiam into si'imeta juka bem yoolutu’uriata betana etejomta, aniapo
ayukamta into seatakaa eerita into a ju'uneiyane si'imeta juka
yoolutu’uriata nau atte’awakaapo juka leita a teuwakaapo amania;

Il. Ja’amuriane, ta’atebone into bem ta’au suuane, Mamloi jakko weeriata
betana aniane into kaa nanau yoolutu’uriam, jum jaisa yee majtawaapo
tawasakane into jum Sistema Educativo Nacionalpo, into

M. Eawaim joowao into am ji'ojtewao ama wee’anne, tejwai, ejtalijtikam,
jina’ikiawame into nattemaiwame yoim betana, junue betchi’ibo beja jume
yooteebachim ameu weyekame a teuwaane jaisa a ya’ane, jachinia into
jaksapo luula emo ta’atebone into jaisa emo teuwatebone.

D. Ini kojtitusion a ta’atebo into ju Ejtao aa tuatene jootebo jume jaamuchim jak
juni am anne’epo, o’owimmake, jaksa tekil joowapo jum puepplompo into oosaila
jo’akapo; yee majtawaapo kimune, into jiba junalen aa bwiam atte’a into aa am
jippue; ket aa nesau joowaapo jikau mamte bato’im nasuku, into aa yee ju’unetua
jume bempo’im lutu’uriam yo’orina betchi’ibo bempo’im bato’imtuka’apo.

Ta’eetebo into jootebo jume ili usimmeu lutu’uriam, ju’'ubwa yo’otumem into oosaila
ju’ubwa yo’outumem into chuchu’ukulimmeu tu’isi am bithaapo amani bempo’im
nokpo, am ta’aana betchi’ibo bem lutu’uriampo luula juka yee matjtawamta, emo
jittowamta, jume teknolojiiam, ujyoli ya’ariata, yoolutu’uriata, yeuri, into tekilimpo
majtawame, into wawatek. Junuen ket, juka kaa omola am biaktanamta a
bitbeje’eriatene, kaa jak wam eiyane into ko’okosi joona, ket juka utte’apo bwijwamta
into bem jaamuchim o o’owimtukaa betchi’ibo, into ket jume poliitikam yaane jume
takaata nasontememta kaa into joonamta betchi'ibo, bem yoolutu’uriapo luula emo
ta’atebopo amani.

Ju pelerasion, jume ejtaom into jume munisiipiom ama be’emta au jariune a ju’uneiya
into suua betchi’ibo juka yoolutu’ura tawalata inim kojtitusionpo teuwawamta jak yee
wam eiyaawamta mekka biakta baekai, seari’eiyawame, yeu tawaawame into
puepplo, oosaila into chuchu’ukuli lopojo’aram kaa jikaajiwame.



Ju lei jume lutu’'uriam yecha’ane into jaisa am tekipanoane into am yo’orine jume
puepplom into lopojo’aram into chuchu’ukulimmeu lutu’uriam inim kojttitusionpo
ta’etebom.

Jume kojtitusionim into leim entilat peleratibam nawam into jaisa tekipanoanamta
yechaa’ane inim aatiikulo weyemta tuate betchi’ibo, aapoik yuma’alapo tajtia.

Transitooriom

Wepulria.- Ini Ji'ojtei nesawi yo’oritaitina Diario Oficial de la Federaciénpo yeu
machiawako.

Woiria.- Inika Ji'ojtei nesawita naateko, jume siime teuwaarim tucha’ana juka nau
yecha’ita kaa mabetwa’apo amani inika Jiojte'i nesawita a teuwa’apo amani.

Bajiria.- Ju Congreso de la Unién, senu sutu ama naiki takaa taewaim au naikiaritune,
inika Ji'ojtei nesawita kibakek naatekai, ju lei jeneral materia betana teuwaatuna into junak
beja witti yecha’ana ju lei nesaweme a teuwawapo amania, junak beja au cha’ane jaksapo
luula ju Jiojtei nesawita a teuwa’apo luula.

Naikiria.- Ju Poder Ejecutivo Federal jume bemel kuaktaim ya’ane juka tekilta
bo’ojoosakana’apo, yee yooriwamta joo betchi’ibo into oosaila lopojo'arammeu into
chuchu’ukulimmeu lutu’uriam inim jiosiapo ta’arim; ju bat naataka weeriam, senu sutu ama
naiki takaa taewaim naikiane inika Ji'ojtei nesawita kibakek naatekai.

Mamniria.- Jume baji ya’ura wobierno betana, jum bem jooa betana, juka leita
rutuktasakane juka bempo’im emo uju’'uwaapo into emo sawe’epo luula jume puepplom into
oosaila lopojo’aram into jume chuchuukulim betana, jum mamloipo juka Kojtitusionta a
teuwa’apo amani, into jiba junalenia bato’i lutu’uriata jippueme a beje’etewapo amani into a
lutu’uriawam a yo’oririawapo, ini’i, che’a batna’atakai senu sutu ama naiki takaa taewaim
weye’epo, Ji'ojtei nesauta yeu machiaka’apo naatekai.

Busaniria.- Ju tomi inim Jiojtei nesaupo ama kimume ju Kamara Liputaom betana machisi
mabettune aet chukula intoko ju tomi wiutaname inien jume a yekame aet tekipanoane a
wiuta betchi'ibo jaksa a be’epo amani; o chea juni’i jume nesawem nasuku juka tomita
yekame jabem ama nakuliabaawao, inii aa ya’atu kompensasionta betchi'ibo leita a
teuwa’apo amania, ta bea inientuko kaa aa che’a tomi a’autu jum presupuesto tomita yeu
weye’epo junama wasuktiata weye’epo.

Woobusanria.- Ju Poder Ejecutivo Federal juka Ji'ojtei nesauta yumaisi jipu’'une into
oosailam nokimmeu kuaktitune into waate ae ju’uneiya maktuna.

Wojnaikia.- Inika Ji'ojtei nesauta mammatte betchi’ibo, juka Constitucion Politica de los
Estados Unidos Mexicanos betana weyemta ama kima’'ane into jume aniat lutu’uriam
México betana ya’'ura ama am lutu’uriakaapo aman kechia, into inien jume konsilerasionim
teuwawa’apo amani.

Ciudad de México, 29po batanmetta weye’epo 2024po.- Sen. Gerardo Ferndndez
Norofia, Presidente.- Dip. Ifigenia Martha Martinez y Hernandez, Presidenta.- Sen. Veronica



Noemi Camino Farjat, Secretaria.- Dip. Nayeli Arlen Fernandez Cruz, Secretaria.-
Rubricas.”

Juka pracsionta 1ta a teuwa’apo aet yeu yuma betchi’ibo jum Constitucion Politica de los
Estados Unidos Mexicanos betana, into tu’isi watem a ju’uneiyatua betchi’ibo into watem
aet mammttetua betchi'ibo, inika ji'ojjtei nesawita ne yee maka jum Residencia del Poder
Ejecutivo Federalpo jum Ciudad de Méxicopo, batanmetta 30po 2024po.- Andrés Manuel
Lopez Obrador.- Jiyoki.- La Secretaria de Gobernacion, Luisa Maria Alcalde Lujan.- Jiyoqui.



